
“Վրաստանի և Հայաստանի Հանրապետության սահմանին գտնվող Բավրա և Նինոծմինդա պետական սահմանի անցման կետերի սահմանների կառավարման կարողությունների զարգացման”  ծրագրի փաստաթղթին  հավանության տալու մասին” Հայաստանի Հանրապետության կառավարության արձանագրային որոշման  նախագծի վերաբերյալ պետական մարմինների կողմից արված դիտողությունների և առաջարկությունների վերաբերյալ
	N
	Պետական մարմնի անվանումը
	Առաջարկությունների և դիտողությունների բովանդակությունը
	Կարծիք
	Ծանոթություն

	1
	ՀՀ ֆինանսների նախարարություն


	Ծրագրի Փաստաթղթի նախագիծը նպատակահարմար է դիտարկել որպես լրացում` Հայաստանի Հանրապետության և Միավորված ազգերի զարգացման ծրագրի միջև արդեն իսկ կնքված Ծրագրի Փաստաթղթին և ոչ որպես առանձին փաստաթուղթ: 
Միաժամանակ հայտնում ենք, որ Հայաստանի Հանրապետության կառավարության և Միավորված ազգերի զարգացման ծրագրի միջև 2012թ. օգոստոսի 27-ին ստորագրված և ՀՀ կառավարության 2012թ. հունիսի 28-ի թիվ 803-Ա որոշմամաբ հավանության արժանացած Համաֆինանսավորման համաձայնագրի /այսուհետ` Համաձայնագիր/ մաս հանդիսացող Ծրագրի Փաստաթուղթը նախկինում չի դիտարկվել որպես միջազգային պայմանագիր, ուստի չպետք է ենթարկվի <<Հայաստանի Հանրապետության միջազգային պայմանագրերի մասին>> ՀՀ օրենքով սահմանված միջազգային պայմանագրերի համար նախատեսված ընթացակարգերի: Ընդ որում, ծրագիրը պետք է իրականացվի բացառապես Համաձայնագրով նախատեսված միջոցների հաշվին:  


Նշված հիմնավորմամբ հայտնում ենք, որ գրությամբ ներկայացված Ծրագրի Փաստաթղթի նախագիծը պետք է ենթարկվի նույն ընթացակարգերի, ինչ նախկինում ստորագրվածը:  


	Ընդունվել է
	Կազմվել է ՀՀ կառավարության արձանագրային որոշման նախագիծ

	2
	ՀՀ         արդարադատության նախարարություն 
	Ծրագրային փաստաթղթի ուսումնասիրությունը ցույց է տալիս, որ այն դրանում հղում արված 1995 թ. մարտի 8-ի «Հայաստանի Հանրապետության կառավարության և Միավորված ազգերի կազմակերպության զարգացման ծրագրի միջև կառավարությանը ցուցաբերված օժանդակության և նրա հետ համագործակցության մասին» միջազգային պայմանագրով նախատեսված ծրագիր է, որի նկատմամբ կիրառելի են տվյալ միջազգային պայմանագրով սահմանված պահանջները։ 
	Ընդունվել է
	Կազմվել է ՀՀ կառավարության արձանագրային որոշման նախագիծ

	3
	ՀՀ  արտաքին գործերի նախարարություն   
	
Ս.թ. ապրիլի 16-ին ՀՀ ֆինանսների նախարարությունը ՀՀ ԱԳՆ է ներկայացրել «Հայաստանի Հանրապետության պետական սահմանի «Բագրատաշեն», «Բավրա» և «Գոգավան» անցման կետերի արդիականացում» ծրագրի (այսուհետ` Ծրագիր) և  «ՀՀ և ՄԱԶԾ միջև համաֆինանսավորման մասին» համաձայնագրի (այսուհետ` Համաձայնագիր) նախագծերը` խնդրելով ապահովել փաստաթղթերը կնքելու համար անհրաժեշտ հետագա ընթացքը:


Ուսումնասիրելով ներկայացված փաստաթղթերը` ՀՀ ԱԳՆ առաջարկել է ՀՀ կառավարությանը համաձայնություն տալ Համաձայնագրի կնքման առաջարկությանը: Ինչ վերաբերում է Ծրագրին, ապա հաշվի առնելով այն հանգամանքը, որ փաստաթուղթը միջազգային պայմանագիր չի հանդիսանում, առաջարկվեց որպեսզի ՀՀ կառավարությունը դրան հավանություն տա արձանագրային որոշմամբ` հանձնարարելով ՀՀ ԿԱ պետական եկամուտների կոմիտեի նախագահին ստորագրելու այն:


ՀՀ կառավարությունը 2012 թվականի հունիսի 28-ի N 803-Ա որոշմամբ համաձայնություն է տվել «Հայաստանի Հանրապետության կառավարության և Միավորված ազգերի կազմակերպության զարգացման ծրագրի միջև համաֆինանսավորման մասին» համաձայնագրի կնքման առաջարկությանը` կից ծրագրով, որպես համաձայնագրի անբաժանելի մաս: Անհրաժեշտ է նշել, որ Համաձայնագրում ուղղակիորեն չի նշվում, որ Ծրագիրը հանդիսանում է դրա անբաժանելի մասը: Միաժամանակ ՀՀ վարչապետը ՀՀ ֆինանսների նախարարին լիազորել է ստորագրելու Համաձայնագիրը, իսկ ՀՀ ԿԱ պետական եկամուտների կոմիտեի նախագահին` Ծրագիրը:
Ներկայացված նախագծի կապակցությամբ հայտնում ենք, որ ՀՀ արտաքին գործերի նախարարությունը առարկություններ չունի այն ըմբռնմամբ, որ իրականացվելիք աշխատանքների արդյունքում Վրաստանի անցակետը չի հատելու Հայաստանի Հանրապետության և Վրաստանի միջև առկա սահմանագիծը: 


Միաժամանակ հայտնում ենք, որ եթե նախագիծը 2012 թվականի օգոստոսի 28-ին ստորագրված համաֆինանսավորման համաձայնագրում փոփոխություն կատարելու անհրաժեշտություն չի առաջացնի, ապա փաստաթուղթը չի դիտվի որպես միջազգային պայմանագիր և ՀՀ կառավարությունը կարող է տալ փաստաթղթի ստորագրման վերաբերյալ հավանություն արձանագրային որոշմամբ: 


	Ընդունվել է
	Կազմվել  է  ՀՀ կառավարության արձանագրային որոշման նախագիծ

